
Ti konsèy pou moun k ap achte kay: 
Pran avantaj nouvo direktiv ipotèk 
CFPB yo

Depi nan mwa janvye lane 2014, nouvo direktiv anvigè yo 
konsevwa pou akonpli yon objektif bon sans: Konsènan 
chèche yon ipotèk kay, li ta dwe fasil pou kliyan jwenn 
enfòmasyon nesesè pou yo pran yon bon desizyon. 
Direktiv CFPB yo senpleman egzije pou kreditè yo 
endike jan yon pretè kapab repeye yon prè ipotèk epi 
swiv règ bon sans defason pou pwoteje kliyan yo. 

Direktiv CFPB yo asire nenpòt moun, k ap resevwa lajan 
pou ede w jwenn yon ipotèk, trete w kòmsadwa nan 
moman enpòtan pwosesis la. Direktiv CFPB yo tabli pou 
pèmèt ou gen plis konfidans nan rechèch prè pou achte 
ak vin pwopriyetè yon kay.

Kouman nouvo direktiv CFPB ap 
ede w lè w ap chache jwenn yon prè 
imobilye

Ti konsèy #1: Se oumenm sèlman ki kapab deside ki 
kantite lajan ipotèk ou konfòtab peye.

Nouvo direktiv ipotèk yo pral fè komès la pi solid e pi 
fasil pou konprann. Pa egzanp, alèkile kreditè yo oblije fè 
efò bònfwa pou detèmine si w kapab repeye prè ipotèk 
la. Yo kapab satisfè estanda sa a lè yo fè yon prè ki rele 
yon “ipotèk kalifye” ki pa gen gwo frè ak kèk karakteristik 
riske tankou amòtizasyon negatif oswa peryòd peman 
enterè sèlman. Men alafen, se sèlman oumenm ki kapab 
deside ki kantite lajan ou konfòtab peye pou yon ipotèk. 

Ti konsèy #2: Sèvi avèk enfòmasyon ou gen sou komès 
ipotèk la. 

Ou pral resevwa yon kopi sou devi ak evalyasyon 
omwen sou twa jou ouvrab anvan ou ale nan egzekisyon 

tranzaksyon an (fèmti a). Devi yo ka ofri w yon 
estimasyon sou valè yon kay. Ou gen dwa chèche yon 
devi endepandan tou. Si devi a pi bon mache lontan 
pase pri ou te ofri peye, ou ka eseye negosye pri a yon 
dezyèm fwa oswa revize travay moun ki te fè evalyasyon 
an avèk anpil atansyon pou konprann kouman moun ki 
te fè devi a te rive nan estimasyon valè a. 

Ti konsèy #3: Chèche èd serye.

Konpayi ki resevwa lajan pou ede w jwenn oswa resevwa 
yon ipotèk dwe antrene ajan, koutye ak inisyatè prè li yo 
epi asire ankèt nan istwa pèsonèl ak kriminèl fèt sou yo. 
Avèk kèk eksepsyon, moun ou anboche pou ede w jwenn 
yon ipotèk dwe gen lisans oswa enskri onivo leta oswa 
federal. Mande inisyatè prè ipotèk la enfòmasyon sou 
kalifikasyon li yo.

Ti konsèy #4: Veye frè yo.    

Nouvo direktiv ipotèk CFPB yo mete limit sou kantite 
frè yon kreditè kapab chaje e toujou gen yon ipotèk 
kalifye. Anjeneral, ipotèk kalifye pa gen karakteristik 
espesyalman riske epi pwen ak frè yo mwens pase 3% 
nan montan lajan prè a, sepandan frè yo gen dwa pi wo 
pou prè ki mwens pase 100.000,00$. Direktiv sa yo pa 
egzije kreditè mete limit sou frè yo. Se toujou oumenm ki 
dwe deside pou tèt ou si wi ou non li yon bon desizyon 
pou peye gwo frè pou w resevwa yon prè. Epi asire byen 
ou revize kontrandi fèmti ipotèk ou a avèk anpil atansyon 
pou asire ke pa gen okenn frè ou pa t dakò peye. 

